
ehorreko

Urtebete baino ez dé'r,amate arrau-

nean Laiene eta r lzaguirrek eta

Igor Mitxaus (Lekunberri) dagoeneko Euskadi eta Espainia
mailako txapelketetan parte hartzen

BertSO berriak dute. Tolosako Arraun Klubeko kideak
alioperi jarriak dira biak.

Abenduan urtero bezala Mailope egutegia argitaratuko dugu
aldizkariarekin batera. Heltzear dagoen 2016. urterako,
“HARRIAK” izan da aukeratu dugun gaia. Harrizko edozein pai-
saia, eraikuntza edo elementuren argazkiak jaso nahi genituzke
egutegia osatzeko.

Beraz, animatu eta bidal iezazkiguzue zuen argazkiak aza-
roaren 20a baino lehen, mailope@Iabrit.net helbidera.

=DAILOPEXIK]

Mailoperen 25. urteurrena

Joan den alean aurreratu bezala, aldizkariaren 25. urteurrena ospatzen ari gara. Badakigu zuen ar-
tean ere artista mordoa badirela eta azaroan zehar zuen marrazkiak jasotzea gustatuko litzaiguke.

Animatu eta bidal iezaguzu zure marrazkia
abenduaren 20a baino lehen
mailope@Iabrit.net e-postara.

mallep@aurkiBIDEA

04> rritzia
08> Luze: Koldo Nufiez-Betelu
09 > Lauburua: BirziklApp

10 > Mercedes Bildarraz

100 urte bete ditu aurten Mercedes Bildarraz aldaztarrak. 20 urte-
rekin joan zen Donostiara zerbitzari eta bertan bizi izan da 65 urtez.
Irufieko Misericordia egoitzan egon gara berarekin.

14> Batzarre
16> Elkarrizketa: Memoria tailerra
19> Kuxkuxean: Azaroko zorion agurrak

20 > Lekunberriko Pilareko Jaiak

Urriko bigarren asteburuan ospatu zituzten lekunberriarrek herriko
jaiak. Jada Aldazko eta Gaintzako sanmartinak baino ez dira falta
eskualdeko aurtengo jaiak amaitzeko.

22> Kultura: Mailope 25. urteurrena
24> Kirola: Oier eta Laiene arraunlariak

28 > Aitz Berri

25 urte bete ditu Beteluko Aitz Berri ile-apaindegiak. Eleni Tomek
urte hauetako guztietako ibilbidearen balorazio baikorra egiten du
eta abenduan urteurrena bere bezeroekin ospatuko duela aurreratu
digu.

30> 20 urte bidean
31> Kontu txikiak

EUSKO JAURLARITZA “ GOBIERNO VASCO

DEPARTAM DE EDUCACICGHN,
POLITICA LINGUISTICA ¥ CULTURA
Hirkuntea Poltiershn Salburuonistza Wineconssinia de Poltics Linglistica

HEZHUNTZA, HIZKUNTZA POLITIKA
ETA KULTURA SAILA

LABRIT




FDIATZIA

Zentzugabekeria non hasten da, hantxe
hasten da “Instituciones penitenciarias”

Asteburu honetan, Puerto de Santa Mariako eta Sevillako espe-
txean egon gara gure anaiak bisitatzen eta bueltan ekarri du-
dan amorrua, inpotentzia, samina azaldu nahi dizuet. Hedabide
guztietan azaltzen da presoek, familiak eta lagunek jasaten dugun
injustizia eta Mailopek ematen duen aukera aprobetxatu nahi dut.

Arratsalde eta gau osoa autobusean igaro ondoren Aitorrekin egote-
ko aukera izan genuen. Hilabetean behin dagokion bi orduko bisa-bisa
egin genuen eta 40 minutuko aurrez aurrekoa kristal lodi batek bana-
tzen gintuelarik. Hamaiketakoa, jolastu, herriko azken berriak errepa-
satu, egunean jartzen saiatu ginen. Zer moduz dagoen galdetu eta beti
erantzun berdina, ongi, beti ongi esaten digute, gezurra badirudi ere
askotan beraiek dira animoak ematen dizkigutenak. Hilabete honetan
funtzionarioen miaketa izan omen du eta irteeran bere zeldan zituen
gauza batzuk jaso behar genituen, zeldan eduki ezin ditzakeelako. Zer
izango eta flexo bat, ikasteko erabiltzen duen argitxoa, termoa ura epel
mantentzeko erabiltzen zuena, walmanak musika entzuteko erabiltzen
zuena, bentiladorea udarako beroei aurre egiteko erabiltzen zuena...
Puff!! gauza hauek ikusirik zentzugabeko miaketa bat izan dela argi
dago izorratzea beste helbururik ez duen miaketa.

Gauza guztiak hartu eta Sevillara Txusengana. Txus artista da,
bai, 40 minutu badira ere kristal batek sakabanatzen gintuena
eta bere ahotsa telefonilo batetik entzuten bagenuen ere, bi iloba
txikiak lokutorio txiki batean entretenitzeko moldatu zen, artista
behar du izan bai, sudur urdin bat jarri eta pailazoarena egiten
egon ginen, tartetxoa azken berriak emateko eta agur esateko
unea iritsi zen, kristala zeharkatzen dituen muxu potoloak bidali
eta agur, bueltan etxera abiatzeko ordua.

Honek guztiak 2 gau kasik lo egin gabe, kartera hustuta eta
anaiak Estatuko beste puntan kartzelako zentzugabekeriaren esku
uzteak mina, amorrua eta inpotentzia ematen du.

Nik uste dispertsioak eta kartzelak gorrotoa eta amorrua elika-
tzeko oso baliagarriak direla, baina bakegintzarako eta elkarbizi-
tzarako aurkari zuzenak.

Eskutitz hau aprobetxatu nahi dut, ekonomikoki eta sozialki la-
guntza ematen duzuen guzti horiei, eskertzeko.

Bada garaia preso politikoak etxeratu eta mendekuz beteriko
politikak amaitzeko.

Animo, Presoen eskubideen aldeko ekimenetan parte hartu!
Mugitzen ez badira mugiarazi beharko ditugu.

Maider

Leihoa

Bikote ezkonberri bat, auzo lasaiago batera aldatu zen. Lehen-
dabiziko goizean etxe berrian, kafea hartzen ari zen bitartean,
emaztea leihoan zehar ohartu zen, auzoko emakume bat main-
direak zabaltzen ari zela sokan.

Bai maindire zikinak, alboko emakumea zabaltzen ari denak!
Agian xaboi berria beharko luke... Nahiago nuke lagundu ahalko
banio maindireak garbitzen!

Senarrak begiratu eta isilik gelditu zen. Eta horrela, bizpahiru
egunetik behin, emazteak bere hitzaldia errepikatzen zuen, on-
doko emakumeak maindireak eguzki eta lau haizetara hedatzen
Zituen bitartean.

Hilabetearen buruan, emakumea zur eta lur gelditu zen, on-
doko andrea maindireak garbi-garbiak zabaltzen ari zela ikusi
zuenean, eta senarrari zera esan zion:

-Begira, aldameneko andre horrek, azkenean ikasi du arropa
ongi garbitzen! Auzoko beste norbaitek irakatsiko ote zion?

Senarrak hauxe erantzun zion:

-Ez, ez, gaur goizago jaiki naiz eta gure leihoko kristalak gar-
bitu ditut!

Eta bizitza honelakoa da. Dena, ekintzak ikusten ditugun lei-
hoaren garbitasunaren araberakoa da.

Kritikatu baino lehen, agian komenigarria izanen litzateke az-
tertzea ea garbitu dugun geure bihotza, argiago ikusi ahal izate-
ko. Orduan, ikusi ahal izanen dugu gardenki, besteen bihotzaren
garbitasuna...

Zalantzarik gabe gaur... atzo baino dezente hobeki ikusten
haut.

Xanti Begiristain Madotz (itzulpena).

Zure iritzia bidali nahi badiguzu idatzi

mailope®@labrit.net-era
hilaren 20a baino lehen.

Gruas y Talleres LARRAUN s.L.

Lekunberriko industriagunaa,
21. nabea

31870 Lekunberri

Mafarroa

Mugikorra: 626 494 356
Telefonoa: 948 507 229
Faxa: 948 507 281

gtlarraun@gmail.com




Giza Eskubideen Europako Auzitegian
demanda aurkeztu dugu Etxabakoitzeko
AHTren geltokia eta urbanizatzeko proiek-
tua direla eta

Sustrai Erakuntza Fundazioak salatu egin du Estrasburgoko Giza
Eskubideen Auzitegian, Irufieko Etxabakoitz auzoan egin nahi du-
ten operazio urbanistiko espekulatzailea, Prestazio Handiko Tre-
nerako (PHT edo AHT) geltokiarekin batera. Fundazioak uste osoa
du makro-azpiegitura honen tramitazioa irregulartasunez josita
egon dela hasieratik, 2010ean, gaurdaino. Plan honek aurrera
eginez gero, PHT-AHTrako geltoki berri bat eraiki egungo tren
geltokia deuseztatuz, merkataritza gune berri bat zabaldu, 9.000
etxebizitza berriko bi bizitegi-gune sortu, gune biomediko bat eta
erakustazoka eginen dira.

Nafarroako Gobernuak 2010eko urtarrilean onartu egin zuen
“Abiadura Handiko Trenaren geltoki berriaren eremua eta Iru-
fieko antzinako tren geltokiaren eremua garatzeko udalez gain-
diko plan sektoriala”. Hasieratik proiektu hau planifikatu egin zen
operazio espekulatibo erraldoi baten moduan milaka etxebizitza
egiteko, betiere, Prestazio Handiko Trenaren inguruan. Eraikun-
tza enpresek beti bultzatu dute proiektu hau. Gobernu ezberdinak
presionatu egin dituzte haien inbertsioak eta aberasteko aukerak
babes ditzaten jendartearen interes kolektiboen gainetik.

Burugabekeria honen aurrean, Sustrai Erakuntzak administra-
zioarekiko auzien helegitea aurkeztu egin zuen Nafarroako Auzi-
tegi Nagusian 2010eko azaroan. Arrazoien artean, nagusiena
zen proiektu hau egiteko orduan kontuan hartu ez izana aukera
guztiak, besteak beste, proiektua ez egiteak dakarren derrigo-
rrezko “zero aukera” delakoa. Hau “ahazteak” kontra egiten dio
ingurumen eraginari buruzko legediari, Europako 2001/42/CE zu-
zentarauan oinarri duena, hainbat Plan eta Programaren eragi-
nen egin beharreko ebaluazioari dagokiona.

Zuzentarau honen arabera, “Ingurumen Eraginaren Ebalua-
zioa” ezinbesteko tresna da Planak eta Programak onartu baino
lehen. Arau honek behartzen du ingurumen txosten bat egitea
planak ingurumenean sor ditzakeen ondorioak aztertu eta balizko
aukerak analizatzeko. Gainera, 9/2006 plan eta programen ingu-
rumeneko eraginari buruzko lege espainiarrean, agertzen da de-
rrigorrezkoa dela “zero aukera” delakoa azterketan sartzea. Hain
zuzen ere, tramitazio honetan egin ez dena.

Horrekin batera, helegite administratiboan Plan honen trami-
tazioan izandako irregulartasun gehiago salatzen dira: trafikoak

sortutako afekzioak eta legeak gainditzen dituen zarata mailak,
etxebizitzak eraiki nahi dituzten lurpeko uren eta lurzoruaren
kutsadura, edo ingurumen eragina Elortz, Sadar eta Arga ibaie-
tan.

Nafarroako Auzitegi Nagusian eta Auzitegi Gorenean kasua
bost urte ibili ondoren, orain aurkeztu egin dugu helegite hau
Estrasburgoko Giza Eskubideen Europako Auzitegian.

Honekin agerian jarri nahi dugu beste behin ere aukera guztiak
ez direla kontuan hartu Etxebakoitzeko proiektuan. Espainiako
Auzitegi Gorenak atzera bota zuenean gure helegitea ondoko
arrazoia eman zuen: gure helegitea Plan baten kontra zela eta
ez Proiektu baten kontra. Nahiz eta Auzitegiak onartu “aukera
guztien azterketa ez dela egin”, haiek uste dute ez dela beha-
rrezkoa Plan baten kasuan.

Beraz, onartu dute aukerei buruz esaten genuena. Eta uste osoa
dugu Espainiako Auzitegiaren erabakia Europako zuzenbidearen
aurkakoa izateaz gain, erabat arbitrarioa dela, esaten duenean ez
dela beharrezkoa aukera ezberdinak aztertzea plan bat egiteko or-
duan. Gure ustez, planak eta proiektuak ezinbesteko tresnak dira
lurraldearen antolaketan eta ingurumenaren defentsan.

Bitartean, joan den UPNren gobernuak, azken hauteskundeen
garaietan onartu egin zuen “Udalarrien gaineko Plan Sektorial”
berri bat Etxabakoitzeko Prestazio Handien Trenerako, korrika eta
presaka, Irufieko eta Zizurko udal arkitektoen oniritzirik gabe. Eta
gainera egin du, legeak agintzen duen audientzia publikoa egin
gabe, nahiz eta aldaketa garrantzitsuak planteatu Plan Sektorial
berri honetan.

Hauteskundeak baino lehen onartutako Plan espekulatzaile
berri hau UPNren Gobernuaren erabaki politikoa izan da. Beraz,
hau zuzentzeko, Nafarroako Gobernu berriak erabaki politiko bat
hartu beharko luke. Erabakia zain dago, Sustrai Erakuntzak jarri-
tako Erreposizio Helegitea hemendik gutxira amaituko dela-eta.
Horrek esan nahi du Nafarroako Gobernu berriak lehenbailehen
hartu beharko lukeela erabaki bat: edo UPNk hauteskundeetan
onartutako Plan Sektoriala atzera egin, edo erabakirik ez har-
tu. Azken hau eginez gero, Gobernu berriak ontzat emanen luke
UPNk onartutakoa.

Horregatik, Sustrai Erakuntzak Nafarroako Gobernu berriari
eskatu egiten dio azaltzeko, publikoki eta irmoki, ez duela urrats
administratibo bakar bat ere emanen legegintzaldi honetan, ez
PHT-AHT trenbide plataformarik garatzeko, ezta geltokirik egi-
teko ere.

Sustrai Erakuntza Fundazioa.

Mailoper jarriak

Larraun berpiztea ere
gure esku dago,
besteengandik deuse
etzazu espero,
maitatzen duzun horri
egin erreparo
gainakoan ez kejatu
Larraun hil ezkero.

Doinua: Orioko balea

PILAREKO JAIETAKO
OMENDUAK

Aurtengo Pilareko Jaietako erretira-
tuen bazkarian 117 lagun elkartu ziren.
Aurtengo omenduak Maritxu Erro (Le-
kunberri), Pello Arrezibita (Errazkin),
eta Aldazko bi bikote izan ziren, Manuel
Iraizoz eta M2 Josefa Arregi eta Francis-
co Igoa eta Ane Miren Garro.

Larraunek aspaldi du
bihotzean mina,
biziberritu nahia
nahi eta ezina,

nola etzaion falta
gogoa ta grina,

behar duen bakarra
gure ahalegina.

Arnasa emateko
gure alegina.

ANGEL URRUTIA POESIA
LEHIAKETA

Palentziako Jesus Alonso Burgosek ira-
bazi du Angel Urrutia poesia lehiake-
tako 18. edizioa. 20 lanen artean berea
aukeratu du epaimahaiak, “Paramo,
penumbra, timulo”. Martxoan eginen
da sariaren banaketa eta poema bildu-
ma horren 150 ale kaleratuko dira.

Igor Mitxaus (Lekunberri)

Ziza eta onddoen 210 espezie bildu
zituzten aurtengo mikologia erakus-
ketan. Ttutturre Kirol Elkarteko kide
eta lagunek Lekunberri eta Larraungo
herritarren laguntzarekin jasotakoak
ondoren Lekunberriko frontoian egon
ziren ikusgai, onddo eta ziza bakoitzak
dituen ezaugarrien azalpenarekin.




elKArrmmokoKA

leknologia, gure alde eta gure kontra

lepa lagunak, zer moduz? Nire lehe-
nengo aldia da Mailopen idazten du-
dala eta erronka honi gogoz heltzeko
asmoarekin natorkizue. Gaur egungo
gizarte globalizatu honetan teknologia
abiadura handian doa eta nik tek-
nologia berri hauei buruz haus-
nartzeko asmoa dut.
Teknologiaren garapenak onura
ugari ekarri ditu eta ekarriko ditu.
Onura horietako bat da gaur egun komunikatzeko ditugun
erraztasunak gauden lekuan gaudela. Zientzian ere aurrera-

“Egunero denbora gehiegi pasatzen
dugu pantailei begira”

pen handiak lortu dira hauei esker eta

aurrerapen horietako askok bizi kali-
tatea hobetu digute.

Baina teknologiaren garapenak
kalteak ere ekarri ditu. Komunika-
zioari dagokionez, nire ustetan ha-
rremanak hoztea ekarri du, geroz eta
gutxiago hitz egiten dugu aurrez au-
rre. Arazo potoloena teknologia berri
hauekiko dugun menpekotasuna da.
Egunero denbora gehiegi pasatzen
dugu pantailei begira (ordenagailua,
mugikorra, telebista...). Zer pasako
litzake makina hauek guztiak honda-
tuko balira? Asko ezinen lirateke bizi.
Sedentarioak bihurtzen ari gara geroz
eta gehiago teknologia hauen guztien
ondorioz. Adibidez orain dela ez urte
asko umeen joko gehienak jarduera
fisikoarekin lotuta zeuden, orain berriz
jolastu bai baina pantaila baten aurrean.
Honekin ez dut esan nahi orain ez dute- nik jolaste-
rakoan kirolik egiten, gutxiago egiten dute lehen baino. Beste
arazo bat gaur egungo gizarte kontsumistarekin dago lotuta,
erabiltzen ditugun tresna elektroniko hauetako asko erabili
eta berehala alde batera uzten ditugu berriak erosteko.

Bukatzeko esan nahiko nuke teknologia berri hauen aldeko
naizela baina erabilpen egokia eman behar diegu hainbes-
teko menpekotasunik ez izateko, horrela gehiago gozatuko
dugu naturaz, lagunez, familiaz... Zuk zer diozu?

tziez gozatzeko gaitasunez hitzegiten dudanean,

zera esan nahi dut, zeozer egiten ari garela hortara

egoteko gaitasuna. Teknologia berriak gure bizit-

zan barruraino sartu eta batzuetan esperientziak

osotasunean disfrutatzeko eta bizitzeko kapa-

' zitatea gutxiagotzea ekarri dute. Esperientziak
lehen pertsonan bizi beharrean ikusle bezala

bizitzera eramaten gaituzte. Askotan, edozein

. esperientzi filmatzeko edo aldi berean sare so-
zialetan elkarbanatzeko beharrarekin, bizitzen

ari garen ekintza horretatik atera eta ikusle

papera hartzera behartzen gaitu, esperientzia

Ongi etorri Peio! Orain ere, hemen
nago pantaila aurrean erantzunez.
Bai, ezin dezakegu ukatu teknologia
berriek onura ugari ekarri dituztela,
zuk esan bezala, lor dezakegun in-
formazio zein komunikazioari da-
gokionez. Bizi kalitatea hobetzeaz
hitz egiten duzunean, ordea,

kontraesanak ere sortzen zaizkit.

Zer da bizi kalitatea hobetzea?

Posible da eguneroko zenbait ekin-  tza erraztu izana,
hala ere, gutxienez garrantzi parekoa duten beste eragin
kaltegarriak ere lortu ditu, bizi kalitatean eragin zuzena
dutenak. Hauen artean bi aipatuko nituzke, eguneroko

“Esperientziak ikusle bezala bizitzera
eraman gaitu teknologiak” _7-

bizitzan eragin handia dutenak eta gure munduan
egoteko modua bereziki baldintzatzen dutenak:
arreta edo momentuan esperientziez gozatzeko
gaitasuna, eta bestetik, adikzioa.

Lehenengoari dagokionez, arreta edo esperien-

horren kalitate zein intentsitatea gutxiagotuz.
Bestalde, gauza asko aldi berean egiten ego-
teak, bat bera ere ez bizitzea ekartzen du.

Hau gutxi ez balitz, aurrekoan eragina duen bigarren
arrazoia dugu. Adikzio maila garrantzitsuak. Puntu hone-
tan, adikzioa duen horrek antsietate sentsazioa gutxiago-
tzeko besterik ez du erabiltzen teknologia, gozamen edo
helburu konkreturik gabe. Honek nabarmenki eragiten du
bizi kalitatean, bere inguruarekiko erlazioa zein autoesti-
mua kaltetuz.

Beraz, erabil ditzagun teknologia berriak baina ez gaite-
zen bizi haientzako.



Koldo Nunez-Betelu LU Z E

“Zero aulkia” eta elkartasunaren

beharra

Garai zailak ari gara bizitzen, zalan-
tzarik gabe. Krisialdi ekonomiko hau
noizbait gaindituko dugu eta atzera be-
giratuko dugunean, zein gogorrak iza-
ten ari diren garai hauek ikusiko dugu.
Krisialdia, beti bezala, gogorren ari da
jotzen gutxiago dutenei. Horrela, gutxi
edukitzetik gutxiago edukitzera ari dira
pasatzen. Baina, hauei gogor jotzen ari
bazaie ere, gehiengooi ere jo digu eta
orain dela urte batzuk baino estuago
bizi gara. Jakina, hau zirkulu itxia bihur
daiteke eta zaila da bertatik ateratzea
betiko bideen bitartez. Krisialdi ekono-
mikoak, gainera, egonez emozionala,
antsietate orokorra eta etsipena ekar-
tzen ditu, besteak beste. Hau da, gure
osasun psikologikoan eragin okerra du.

Benetan krisialdi honetatik guztiok
ongi ateratzeko, bide berriak edo da-
goeneko ahaztuak daudenak jorratu
behar ditugula, uste dut. Batzuk lagun-
duta eta, beste batzuk laguntza ema-
nez. Hor dago, beraz, elkartasunaren
bidea behar dutenei laguntzeko.

Terapeutok, beste profesional as-
koren artean, laguntzeko gaude. Nor-
baitek guregana jotzen badu, laguntza
behar duelako izaten da gehienetan.
Hau gure ogibidea izanda, diru baten
truke egiten dugu. Baina zer gertatzen
da norbaitek ordaintzeko dirurik ez
badu? Zulotik eta honek dakarren min
eta egonez guztietatik irteteko laguntza
behar badu ere, gehienez erakunde ofi-
zialek eta Gobernuz Kanpoko Erakun-
deren batera joko du, baina ez profe-
sional batengana, uste baitu ezin duela
ordaindu.

Duela urte pare bat, Altzo inguruko
terapeuta batekin bildu nintzen eta be-
rak “begiak ireki zizkidan”. Ez dut prezio
finkorik kobratzen eta “borondatea ala
trukean zerbait ematea” eskatzen dut,
esan zidan. Eta horrela ari da egiten.
Geroxeago Bilboko beste batek kontatu
zidan antzekoa ari zela egiten.

“Bizitza honetan ez da
dena diruarekin
ordaintzen”

Buelta batzuk eman ondoren, nik
ere egin behar nuela deliberatu nuen.
Azken batez, nik behar izan nuenean
ere, jaso nuen laguntza diruz ordaindu
gabe edo deskontu batekin. Horrega-
tik, aspaldion ni ere berdin egiten ha-
sia naiz. Niregana egoera ekonomiko
estuan badator norbait laguntza eske,
“zero aulkia” erabiltzea eskaintzen diot.
Alegia, zuzenean ezer ordaindu gabe,
zero euro. Trukea egon daiteke, edo
besterik gabe, laguntza-katea segitzea.

Terapeuta bezala, behar duenari
lagundu ahal diot aurkitzen benetan
zergatik dagoen egoera horretan eta,
hau jakinda, lagundu egoera horretatik
irteten, besteak beste. Gainera, depre,
larri,... gaizki sentitzen da, eta hor ere
laguntza behar du. Ni lagundu ninduten

behar izan nuenean, zergatik ez dut nik,
orduan, lagunduko ni egon nintzen be-
zala orain ataka estuan dagoena?

Badakit, “zero aulkia” erabiltzeko es-
katzea bati baino gehiagori gogorra egin
ahal zaiola. Atzean utzi behar dira lotsa,
beldurrak, harrotasuna,... eta beste
asko. Baina, batetik, konfidentzialtasu-
na bermatuta dago, inork ez du zertan
jakin zeinek erabiltzen duen “zero aul-
kia” eta, bestetik, irabazteko baino ez
dauka aulki honen erabiltzaileak. Kos-
tatzen da beste norbaiten, batez ere
ezezagun baten aurrean, onartzea gai-
zki gaudela eta, aldi berean, lagun-tza
behar dugula. Gainera, ez badaukagu
bestearen lana ordaintzeko dirurik,
badirudi ez dugula laguntza-mota hau
merezi. Baina bizitza honetan, dena
ez da diruarekin ordaintzen. Badaude
beste modu batzuk eta nahi izanez
gero, aurkitzen dira. Areago, niri nor-
baitek zerbait on ematen badit, nik
beste hurrengo bati egin ahal diot,
hau da, laguntzakate batean hartzen
dut parte.

Hortaz, “zero aulkia”, elkartasun aulki
bat da. Bertan, diru aldetik estu dabi-
lena eser daiteke lasai laguntza har-
tzeko. Beste bati emango dio berak ere
laguntza, beste modu batera, edo pro-
fesionalari berari ordainduko dio nola-
bait, trukaketa egingo dute. Horrela ez
da zorretan sentituko.

Krisialdiek, pertsonalek zein besteek,
aukera ematen digute indartuta, berri-
tuta ateratzeko. Gizarte kontsumista
eta, batez ere, norbereko hau aldatu
nahi badugu, ezinbestekoa dugu elkar-
tasuna, elkar laguntzea. Horrela, pert-
sona berriak bihurtuko gara eta beste
gizarte desberdin bat eraiki ahal izango
dugu. Behar baduzu, anima zaitez “zero
aulkia” erabiltzera edo, ahal baduzu,
zuk zeuk ere eskaini “zero aulkia” behar
duenari. Horrela lagunduko dugu mun-
du hau hobetzen.

ReciclApp-BirziklApp, hondakinak

errazago birziklatzeko aplikazio berria

Nafarroako Gobernuak eta Araxes eta Mendialdeako Manko-
munitateek herritarren zalantzak argitu, hondakinak nora
bota behar diren erraztu eta mankomunitate eta herritarren
arteko komunikazioa errazteko app bat aurkeztu berri dute.
Aplikazioa Android sistema eragilerako eta iphoneetarako ga-
ratu dute.

bidez; hau da, 93 ontzi baino gehiago biztanle bakoitzeko.
Nafarroak ia 10 puntutan gainditu zuen Estatuko batez
bestekoa; hau da, 24,4 kilo beira-hondakin birziklatu ziren
biztanle bakoitzeko, eta adierazle horretan hirugarren ko-
munitatea izan zen, Balearren eta Euskal Autonomia Erkide-
goaren atzetik, hain zuzen.

ReciclApp — BirziklApp-ek oraindik ere nafar gizar- ~ , Ontzi arinei dagokienez (plastikozko ontziak,
teak arlo horretan dituen zalantzak argitu nahi ___L“"-';‘E?;-“ h *‘} latak eta brikak), 2014an, herritar bakoitzak
ditu, Ecoembes enpresak urtero egiten duen ~ge 3 batez beste 19,4 kilo bota zituen edukion-

biztanleriaren Ohitura eta Jarrerei buruzko
Azterlanaren arabera.

Hondakin  bakoitza zein edukiontzira
bota behar den argitu eta aukera ematen
du ekipamendu berezi batzuk non kokatu-
rik dauden jakiteko, hala nola garbiguneak,
olio, pila nahiz arropa edukiontziak, edota
mankomunitateak eskaintzen dituen beste
zerbitzu batzuk.

Gainera aukera ematen die herritarrei bere
mankomunitatearekin harremanetan jartzeko, sor
daitezkeen gorabeherak konpontzeko. Horrez gain, hon-
dakinak nora eramaten diren ere azaltzen du, hondakinen
birziklapen prozesua ikus-entzunezkoen bidez erakutsiz.

ReciclApp — BirziklApp-ek dakarren informazioa euskaraz
eta gaztelaniaz dago, eta Nafarroako herri bakoitzera molda-
tua dago.

Hondakinak Nafarroan
2014ko azken datuen arabera, nafar herritarrek 15.000 tona
beiraki baino gehiago birziklatu zituzten iglu edukiontziaren

/slmﬁ

tzi horira, eta kartoizko eta paperezko
ontziei dagokienez, berriz, 34,2 kilo
edukiontzi urdinera. Hondakin desego-
kiak (hots, edukiontzi horira gaizki bo-
tatako hondakinak) % 19,5 izan ziren,
hau da, aurreko urtean baino ia hiru
puntu gutxiago, eta hamar gutxiago
Estatuko batez bestekoa baino. Datu ho-
riekin bat, Nafarroa liderra da Espainian
ontzi arinen nahiz paperezko eta kartoizko
ontzien birziklapenean.

A2
LA

Araxes eta Mendialdea Mankomunitatearen hondakinak
Araxes Mankomunitatean, bestalde, beira-ontzien hondaki-
nei dagokienez, iaz 38,1 kilo birziklatu ziren biztanleko eta
Mendialdean 40,9 kilo, eta kartoizko eta paperezko ontziei
dagokienez, 26,07 kilo Araxesen eta 45,42 kilo Mendialdean;
bestalde, mankomunitateko biztanle bakoitzak batez beste
17,74 kilo bota zituen edukiontzi horira Mendialdean eta
10,64 kilo Araxesen. TEEHei dagokienez, 1,5 kilo bildu ziren
biztanleko Araxesen eta 21,5 Mendialdean.

Aldatzen jaioa da Mercedes
Bildarraz Arregui aldaztarra.
Aurten mendea bete du eta be-
rarekin izan gara Irufieko Mise-
ricordia egoitzan.

Mercedes, ezkerretik hasita
lehenengoa, bere zazpi anai-
arrebekin.

bete ditu
Mercedes Bildarraz
aldaztarrak

1915eko irailaren 24an jaio zen. Zortzi
anai-arrebetan bigarrena zen eta oso
txikitatik hasi behar izan zuen gura-
soei laguntzen. 20 urterekin joan zen
Aldaztik Donostiara zerbitzari eta han
bizi izan ditu bere bizitzako urterik ge-
hienak. Azkeneko zortzi urteak Iruiie-
ko Misericordia Egoitzan da bizitzen.
Aldatzera jada gutxi joaten omen da,
“Gerriko minarekin ibiltzen naiz, ez da
hausten, baina gastatuta dago, pipiak
janda”. Hala ere, ez da bere logelan sar-
tuta egoten den horietakoa. Burua argi
eta bere bastoiaren laguntzaz hara eta
hona ibiltzen da bertan dituen lagune-
kin. Azken lau urte hauetan bera izan
da egoitzan antolatzen duten Egube-
rrietako jaiotza lehiaketako irabazlea.
“Baserriko gauzekin apaintzen ditut
jaiotzak, gaztainekin, hostoekin, ezku-
rrekin...”.

Gazte zela alde egin zuen Larraundik

eta geroztik kanpoan ibili da, baina ora-
indik oso ongi oroitzen da gazte garaiko
kontuetaz: Senideak, lanak, festak...

Zer etxetan jaio zinen zu, Mercedes?
Enekonean.

Zenbat senide zineten?

Bederatzi anai-arreba ginen, bat hil egin
zen, bikietako bat. Zaharrena Joxepita,
gero ni, ondoren Luis, Trini, Ermagoras
(honek anaia bixkia zuen), Geronimo,
Juanita eta Carmen.

Gurasoak nongoak ziren?

Ama Enekonekoa, Juana Arregi Cordon.
Nire amaren ama, nire amona, inklu-
sakoa zen eta amak ez zuen inoiz hitz
egiten amonaren jatorriari buruz. Garai
hartan inklusakoa izatea... neska batek
haur bat bakarrik izatea... Oso gaizki
ikusia zegoen. Ni saiatzen nintzen ama-



ri amonari buruz galdetzen, baina ez
zuen hitz egin nahi izaten, inklusakoa
zen eta!

Eta aita?
Aita Martin José Bildarraz, aldaztarra
ere.

Familia handia zineten...

Bai, bai, garai hartan hala izaten zen.
Etxe gehienetan gutxienez zortzi anai-
arreba izaten ziren. Gu bost ahizpak Do-
nostiara joan ginen gazte zerbitzatzera
eta mutilak mendira.

Eta eskola garaiko ze oroitzapen
dauzkazu?

Neska-mutiko asko zeuden orduan.
Maisu eta maistra genituen. Banatu
egiten gintuzten, mutilak alde batetik
eta neskak bestetik. Artaxonakoa zen
gure maistra, erdalduna. Nik txikitako
oroitzapen onak dauzkat. Kanikekin
eta tortolosetan jostatzen ginen. Etxe
aberatsagoko alabek panpinak izaten
zituzten, guk ez, ni ez naiz inoiz panpina
batekin jostatu. Nire gurasoak pobreak
ziren...

Zertan egiten zuen lan aitak?

Aita nekazari lanetan ibiltzen zen, bai-
na diru gehiago ateratzeko errepideko
harria pikatzera joaten zen batzuetan.
Egun osoa lanean eman ondoren bi
pezeta ematen zizkioten. Ama ere oso
langilea genuen. Horrenbeste haur
zain-tzeaz gain, herriko mojei maindi-
reak eta arropa garbitzen zizkien.

Non garbitzen zuen arropa?

Aldazko labaderoan, latsagian. Alda-
zkoa oso handia da, oraindik ere han
dago, frontoiaren ondoan. Lagarto xa-
boia erabiltzen zuten, ez zeuden gaur
egungo xaboiak.

Eta etxean nola hitz egiten zenuten?
Euskaraz ala gaztelaniaz?

Euskaraz, euskaraz... Nik oraindik
ere ez dakit castellanoz ongi hitz egi-
ten. Ez dakit azalpenak behar bezala
ematen. Ni euskaldun bezala etxean
beti euskaraz eta Donostian ere beti
euskaraz.

Eta Aldatzen zeintzuk zenituen orduko
lagunak?

Maria Josefa Astiz, Maria Teresa Astiz,
Encarnacidn Astiz, Marteneko Leucaria,
larteako Maria Zubeldia, Pazkoneko Eu-
xebia Mugiro...

Egoitzan lagun asko dituela eta pozik bizi dela dio Mercedesek.

“Errentan bizi izan

ginen urte askoan”

Mercedes, zuek Baraibarren ere bizi
izan zineten...

Bai. Enekonea ez zen gurea, eta jabeak
salgai jarri zuen, baina aitak ez zituen
8.000 pezeta erosi ahal izateko eta Ba-
raibarrera joan behar izan genuen. Or-
duan bost senide ginen eta han ginela
beste bi etorri ziren, bixkiak. Juandoze-
ne txikin egon ginen bizitzen hiru urtez.
Baina amari ez zitzaion batere gusta-
tzen Baraibarren bizitzea. Herri tristea
zela esaten zuen, lainotsua. Askotan
joaten ginen Aldatzera bisitan, oinez
noski! Gero berriz Aldatzera bueltatu
ginen, Pazkoane txikira. Gu beti txikin.
Errentan bizi izan ginen urte askoan.
Kontuz ibili behar izaten zen orduan,
jabea haserretuz gero kaleratu egiten
zintuen. Adibidez egunen batean bere
lurrak lantzeko eskatuz gero eta joaten
ez bazinen etxetik bota egiten zintuen.

Baina gero Enekonera bueltatu zi-
neten...

Bai, anaia Geronimok erosi zuen. Be-
rriz ere salgai jarri zuten 80.000 peze-
tatan eta anaiak 40.000 bazituen baina
80.000 ez eta laguntza eskatu zidan. Ni
ordurako Donostian nintzen lanean eta
soltera nengoenez erdibana erosi ge-
nuen.

Nolatan joan zinen Donostiara lanera?
Ni 20 urterekin joan nintzen. Ga-
rai hartan agentziak izaten ziren eta
haiek aurkitzen zizuten lan egiteko
etxea. Ahizpak animatuta joan nin-
tzen. Agentzian nengoela gizon bat
sartu zen oso haserre, bidali zioten
zerbitzariak ez zuela ezertarako ba-
lio. Eta orduan bertakoak esan zion
ni orduantxe iritsitako euskaldun bat
nintzela. Eta berarekin eraman nin-
duen Aieten zuten etxera, Aldape-
tatik gora. Zerbitzari asko “Servicio
Doméstico”-ra joaten ziren ikastera
igandetan. Baina nire etxeko ande-
reari ez zitzaion gustatzen eta Cora-
z6n de Maria-ra bidaltzen ninduen,
hura hobea zen, sukaldari eta irakasle
onenak zeuden.

-1 -

Geroztik erretiratu
arte etxe berean
ibili zara la-
nean...

Bai, 65 urte
eman nituen
han zerbitza-
tzen. Luis To-
bar eta Carmen
Iciarren  fami-
liarentzat. Bikote
donostiar bat zen, ‘
bi seme eta alaba bat ’
izan zituzten. Pentsa!
Euren semeetako baten ama-
bitxia ere egin ninduten, Juan Mari
Tobarrena. Aurtengo uztailean etorri
zitzaidan bisitan. Madrilen bizi da ora-
in, aspalditik ez genuen elkarren berri,
baina uda honetan nitaz oroitu eta nire
bila hasi eta hemen aurkitu ninduen.

Ze lan egiten zenituen etxe hartan?
Denetatik, kuzinatu, etxea garbitu,
haurrak zaindu, baratzean lan egin... Ni
0s0 gustura ibiltzen nintzen. Aldapetan
zuten etxea, Aieten, Albako Dukesaren
Arbaizenea Jauregiaren ondoan. Ber-
tan ere askotan izan naiz lanean, jaure-
gian. Zazpi zerbitzari zituen, eta ni tar-
teka laguntzera joaten nintzen. Albako
Dukesak, beste askok ez bezala oso
ongi zaintzen zituen zerbitzariak.

Eta jai egunik izaten al zenuen?

Ez, baina Aldazko eta Berueteko festak
ez nituen inoiz galtzen! lkaragarri gus-
tatzen zitzaidan dantzatzea.

Aldatzen non izaten zen dantzaldia?
Askotan Mistoneko sarreran. Batzuetan
dantzan hasiz gero zorua hautsi egingo
ote zenaren beldur ibiltzen ginen. Ge-
hienetan Berueteko Eustakio etortzen
zen bere akoreoiarekin.

Ezkerrean Enekonea eta eskuinean Aldazko labaderoa.

Eta mutilekin dantzatzen al zinen?

Bai. Ni Aldatzera joaten nintzenean beti
mutil berberarekin dantzatzen nintzen,
Hualdeako Periko Satrustegirekin. A
ze tangoak dantzatzen genituen! Oso
ongi dantzatzen zen. Antza bera nitaz
maitemindurik zegoen, baina ni ez, nik
dantzatzeko bai baina hori bakarrik!
Gainera, beste bi neskarekin ere omen
zebilen. Niri zera esaten zidan: “Jakingo
duzu ba dagoeneko ezkondu egin be-
harko garela, ez iezadazu ezetzik esan”.
Baina nik ez nion sinesten eta badakizu
zer egin zuen behin?

Zer?

Herriko alkatearekin azaldu zen Do-
nostian, lan egiten nuen etxean, Jose
Arregirekin. Eskua eskatzera etorri zen,
berarekin ezkontzeko eskatzera.

Eta?

Ezetz! Herri guztiak izan zuen horren
berri. Geronimo anaiaren belarrieta-
ra ere iritsi zen eta berehala telefo-
noz hots egin zidan Aldazko mojen

komentutik, han baitzegoen orduan
telefonoa.

Haserre al zegoen?

Esan zidan: “Begira Mercedes herri
guztiak badaki alkatearekin joan zai-
zula Periko eskua eskatzera eta nahia-
go dut ijito batekin ezkontzea horrekin
baino”. Berak bazekien beste birekin
ere ibiltzen zela eta... Nik esan nion
lasai egoteko ezetz esan niola. Nik no-
biorik ez dut behar, orain bastoi hau dut
nire nobioa, alde guztietara eramaten
nauena. Kar, kar...

Eta aurten nola ospatu zenuten zure
urtebetetzea?

Ez nuen inongo jatetxetara joateko go-
gorik eta hemen bertan ospatu nuen
iloba eta anai-arrebekin.

Espero al zenuen 100 urte betetzera
iritsiko zinenik?

Ez, baino... Eta ez dakit noiz arte eu-
tsiko diodan. Ikusiko dugu goiko horrek
zer dioen... m=—

Beti Kozkor eta Iortia Hortz Klinikak
laguntza akordioa sinatu dute

Joan den hilean Beti Kozkor Kirol Elkarteak Larraun eta Lekun-
berriko denda eta enpresa ezberdinei euren babesle izateko
proposamen eskutitza elarazi zien eta dagoeneko zenbait
baiezko jaso ditu. Dagoeneko lortia Hortz Klinikarekin bi al-
deentzako onuragarria izango den akordio batera iritsi da.
Futbol taldeak klinikaren izena bere partidu eta karteletan
ezagutzera ematearen truke taldeko jokalari eta talde tek-
nikoko kide guztiei urtean dentistaren azterketa bat dohainik
eskainiko zaie. 180 lagun inguru guztira. Gainera, beherape-
nak ere izango dituzte. %10eko beherapena garbiketa eta
hortz erauzketetan, eta %5eko beherapenak ortodontzia eta
inplanteetan.

Bestalde, jakin Beti Kozkor Kirol Elkarteak Eguberrietako
loteria Nazionalaren 10 euroko txartelak jarri dituela salgai
Artxueta haragi dendan, Elosta tabernan eta futbol zelaiko
tabernan.

Ez izan zalantzarik, BirziklApp!

App honek hondakinak
bereizten lagunduko
dizu, birziklatzeko

Zalantzan zaude eta ez duzu arginon
utzi hondakin mota batzuk? Jakin nah
al duzu nola birziklatzen diren
ondoren? Inoiz baino errazagoa da;
hartu zure mugikorra, ireki BirziklApp
eta argitu zure zalantzak.

Android Iphone

Jaitsi doan!!

Sustatzaileak - Promueven

BATzarre

Zergatik ez? | Nafar hegoaldeko uzta,
tailerra Satorzulon | euskarari puzka
stirala, Zergatik ez? taile-
Azaroaren .Eozn‘jteoArribeko Satorzulo lokalean Aurten ere abian da ErriGora ekimena. Nafarroako
rra eST:'T °19-00etan. Mikel Ozaitak gidatuko Hegoaldeko produktuen saskia eskuragarri dago jada
arratsabe °iki 'azteei zuzendutako tailerra izan- 50 euroren truke. Bertako hamabost ekoizleren pro-
du eta berez h grtzea mugatua izanik, 12 lagune- duktuekin osatu dute eta irabazien %25 Nafarroa he-
go da. Parte ':sua da lehenbailehen izen ema- goaldeko euskalgintzaren alde bideratuko da: Lodosa
koa, garrantzzI rbitzuan edo Satorzulo lokalean. eta Vianako ikastolen biziraupenerako, Erriberako
teal EUSkal:iikoebat da, munduko hizkuntzen eta | AEKra eta D eredua Nafarroa osoan hedatzeko ekime-
Tailer pra g . : |
hizkuntzen munduaren berri izan eta gure Ingu- neéca.ra. k . o
! . harremanei buruz gin ezazu zure eskaera AEKn azaroaren 8a baino le-
ruko hizkuntzekin daukagun r e
en!
pentsatzeko. Informazio gehiago: www.errigora.eus.

1+ Araxes errekako ikerketa hidraulikoa Betelun

Datorren Azaroaren 12an, osteguna, arratsaldeko 19:00etan horrelako ikerketa bat egin eta informazio hori Hirigintza
Indianoetxean Beteluko Udalak Araxes errekari buruzko az- Plangintza egiteko garaian kontutan edukitzeko.
terketaren aurkezpen publikoa egingo da.

Aurkezpen hau, Beteluko Udalak Hirigintza Plangintzaren
erredakziorako burutzen ari den herritarren parte hartze pro-
zesuan kokatuta dago.

Joan den martxoan egin zen lehenengo bilera eta bertan Hi-
rigintza Planaren ildo nagusiak aurkeztu ziren. Hala ere, ber-
tan esan zen bezala, errekaren azterketa hau egitea erabakita
zegoen dagoeneko eta orain lan horren emaitza ikusgai dago.

Beteluko Udala errekak duen garrantziaz jabetuta dago, ge-
roz eta uholde kasu gehiago gertatzen ari dira. Hemen bertan
ere bada adibide bat: 1960ko hamarkadan gertatutako uhol-
deak esaterako. Bestalde, hainbat udaletan hasiak dira horre-
lako azterketak egiten, Europako legediak hala esanda.

Horregatik, Udal ordezkarien ustez, momentu egokia da,

Plazaola, bide berde eredugarria

Bide Berdeen Europako Elkartearen “Bikaintasun” sari ba-
naketako bigarren saria jaso du Plazaolako Partzuergo Turis-
tikoak. Joan den urriaren 16an Namurren, Belgikan, banatu
ziren sariak eta bertan izan zen Natalia Azkona partzuergoko
egungo lehendakaria.

Sariketa honek Europako bide berdeen artean euren balo-
re espezifikoengatik eredugarriak diren horiek saritzen ditu.

Juan Mari Irastorza Euskara
Mankomunitateko

lehendakari

Joan den hilean hautatu zuten lparraldeko Euskara
Mankomunitateko lehendakari berria. Aldeko 13 boze-
kin eta abstentzio batekin Lekunberriko Udaleko zinego-
tzia den Juan Mari Irastorza izendatu zuten lehendakari.

BATlzarre

Dimisioa eta omenaldia
aldi berean

Joan den urriaren 7an dimititu zuen ofizialki Jose Mari Aierdik.
31 urtez Lekunberriko Udaleko alkate izan denari omenaldia
ere egin zioten urte hauetan guztietan berarekin lan egin du-
ten herritar koadrila batek. Besteak beste Ignacio Ansorenak
makila eman zion oroigarri gisa, bera zinegotzietako bat zen
Aierdi udalera iritsi zenean.

Dagoeneko Nasuvinsa enpresa publikoko gerente lanetan
dabil Aierdi eta oraingoz Natalia Azkona zinegotzia ari da alka-
teorde lanetan, behin-betiko kargu hartzea gauzatu arte.

Euszunba
arrakastatsua
Ibarberri eskolan

“Euskaraz bizi nahi dut” euszunba saio
herrikoia egin zuten joan den hilean Le-
kunberriko Ibarberri eskolako atarian.
Arrakasta handia izan zuen eta heldu
zein haur aritu ziren dantzan eta on-
doren indarberritzeko txokolate beroa
banatu zuten.

>> Tania Camino

“Helburua memoria
lantzeko estrategia

-16

- ezberdinak erakustea da

)

Lekunberriko Eguneko Zentroan
eskainitako memoria tailerrean
22 pertsona ari dira parte hartzen.
Irailaren 17an hasi ziren eta zazpi
edo hamar saio jasoko dituzte.
Caixak emandako diru laguntzari
esker antolatu dute tailerra eta
arrakasta handia izaten ari da.
Tania Camino eta Arantxa Sai-
gos psikologoak ari dira saioak
zuzentzen. Tania dagoeneko es-
perientziadun psikologoa da, eta
neuro-psikologian aditua.



Zu nongotarra zara Tania?

Berez Gasteizkoa naiz, baina orain Iru-
fiean bizi naiz. Nik psikologia ikasketak
egin nituen Bilbon, Deustoko unibertsi-
tatean. Orain dela hamar bat urte buka-
tu nituen ikasketak eta azken zortzi urte
hauetan hirugarren adineko egoitza ba-
tean nabil lanean, Mutiloan.

Baina formakuntzan ere aritzen zara...
Bai. Neuropsikologiaren alorreko for-
makuntza ezberdinak ematen ibiltzen
naiz. Garuneko gaixotasun ezberdinak
daude eta pertsona bakoitzak duen na-
rriaduraren araberako tailer ezberdinak
daude. Kognitiboki ongi dauden pertso-
nak badira memoria lantzeko tailerrak
izan daitezke, aldiz narriadura pixka bat
baldin badute psikoestimulazioa da ge-
hiago lantzen dena eta jada gaizki dau-
denekin aldiz estimulazio sentsorialean
oinarritutako ariketak izaten dira.

Eta zer moduzko esperientzia izaten
ari da?

Ona. Niri asko gustatzen zait psikologia
orokorrean. Betidanik gustatu izan zait
pertsonekin lan egitea, bai helduekin
eta baita nerabeekin ere. Gobernuz
kanpoko erakunde ezberdinekin ere lan
egin izan dut. Arlo soziala dut gustuko.

Baina hirugarren adineko egoitza ba-
tean lan egiteak gogorra behar du...
Bai baina ohitu egiten zara. Hasieran
gogorra da, normalean ikusten ez ditu-
zun egoerak ikusten dituzulako, baina
medikuen moduan gu ere ohitu egiten
gara. Askotan jakin badakizu ez direla
hobera joango, batez ere kognitiboki.
Fisikoki askotan errekuperatu egiten
dira, baina garuneko gaixotasunek au-
rrera egiten dute. Hala ere, guk gaixo-
tasun hori ahalik eta motelen garatzea
lortu dezakegu eta beraiek hobeto
sentiarazi.

Eta adineko jendearekin lan egitean
zer izaten da zailena?

Beraiei gauza hauek berriak iruditzen
zaizkie eta askotan gauza berrietara
irekitzea kosta egiten zaie. Eta batzuek
frustraziorako tolerantzia gutxi izaten
dute eta gaizki pasatzen dute jendea-
ren aurrean gauza bat ateratzen ez
zaiela konturatzen direnean. Eta hori
ere landu egin behar izaten da.

Gaur egun ze gaixotasun mota dira
ohikoenak adineko pertsonen artean?
Alzheimerra da gaur egun gehien diag-

Egunero 30-40 minutuko ariketa fisikoen saioa biltzen du besteak beste 100 eguneko erronka honek.

“Memoria hobetzeko
atentzioa
ezinbestekoa da”

nostikatzen den gaixotasuna. Garai ba-
tean gaixotasun asko dementzia senil
edo zahartzaroko dementzien zakuan
sartzen zituzten gaixotasun asko eta ez
dira gauza berdinak. Egun, gehienbat
parkinson eta alzheimerra dira ugarie-
nak. Baina gero hamaika kasu daude.
Hirugarren adinera iristerakoan batzuk
aurretik eskizofrenia, antsietatea, de-
presioa... izan badute eta gaixotasun
horiek kronifikatuta iristen badira hiru-
garren adinera eta zahartzaroko gaixo-
tasunekin nahastuta hamaika kasu
egon daitezke. Oso kolektibo heteroge-
neoa dela esan daiteke.

Eta egoitzan nola egiten duzue lan?

Guk taldeka egiten dugu lan. Pertso-
naren egoeraren eta beharren arabera
taldetan sailkatzen ditugu (nahiz eta
banan-banan ere lan egiten dugun),
euren gaitasun kognitiboa lantzen dugu
gehienbat, baina baita afektiboa ere.
Gaizki badaude zerbait gertatu zaie-
lako, depresioarekin edo antsietateare-
kin badaude hori landu egiten da. Bes-
talde arlo konduktualean ere lan egiten
dugu. Dementzien kasuan, agresibita-
tea edo urduritasuna azalera daitekee-
lako eta horrelako egoerak zailak izaten

dira maneiatzen eta hori behar bezala
bideratzeko egoitzako laguntzaileekin
ere lan asko egiten da.

Eta egunero eskaintzen diozue denbo-
ra gaixo bakoitzari?

Egunero guztiekin egotea ezinezkoa da
egoitza handietan. Baina astean zehar
ia denei denbora tarte bat eskaintzen
saiatzen gara.

Lekunberrin memoria lantzeko tailerra
ematen zabiltza...

Bai. Tailer honen helburua beraiei es-
trategia ezberdinak ematea da memo-
ria hobetzeko eta gero euren kontutik
etxean ere landu ahal izateko. Ariketa
ezberdinak egiten ditugu. Adibidez
atentzioa lantzeko. Memoria hobe-
tzeko atentzioa ezinbestekoa da, adi
ez baldin bagaude, ezin gara ezertaz
oroitu. Bestalde egunerokoan erabil-
garriak izan daitezkeen trukuak erakus-
ten dizkiet. Zenbaki batez oroitu behar
badira, zenbaki hori beraiek gogoratu
dezaketen gauza batekin erlazionatzen,
norbaiten izenaz gogoratzen beste zer-
baitekin asoziatuz, erosketetara joate-
rako orduan etxetik irten aurretik nola
eraman gauzak buruan...

Eta adin batetik aurrera memoria gal-
tzen hasterakoan, normalean pertso-
na horiek kontziente izaten dira?

Bai normalean bai. Hasieran kontu-
ratu egiten dira, gauzak ez ahazteko
apuntatzen ibiltzeko beharra sen-
titzen hasten direnean, ondoren,
gaixotasunen bat badute eta horrek

elkARRIZketa:

“Batzuetan farmakoak
ezinbestekoak dira”

aurrera egiten badu zailagoa izaten
da.

Eta halako ariketak egiteak laguntzen
al dute?

Tailer hau zazpi edo hamar saio baino
ez dira izango. Baina hau urte osoan
egingo bagenu edo euren kontutik he-
men ikasitakoa lantzen badute oso la-
gungarria izan daiteke, garrantzitsua
delako aktibo egotea.

Zer moduzko ikasleak tokatu zaizkizu
gurean?

Oso onak, gainera guztiek elkar ezagu-
tzen dute eta giro polita dago. Horietako
batzuk bakarrik bizi dira eta tailerrean
erlazionatu ere egiten direnez gozatu
egiten dute. Hori ere bada tailerraren
helburua, azken finean, afektiboki ongi
egoteko garrantzitsua da besteekin er-
lazionatzea, gizakiak sozialak gara.

Bi psikologo zabiltzate tailerra ematen...
Bai. Arantxa Saigos eta biok. Saioa has-
teko orientazio ariketak egiten ditugu,
ze egunetan bizi garen, azkeneko as-
tean izan diren albisteak gogoratuz...
Gero estrategia bat azaltzen diegu eta

A el

ondoren hori aplikatzeko ariketak egi-
ten ditugu.

Tailer hauek interesgarriak izan dai-
tezke ere etxean hirugarren adineko
pertsona bat zaintzen dabiltzan ho-
rientzat ezta?

Bai. Orain geroz eta lan gehiago egiten
dugu familia eta zaintzaileekin, azken
batean beraiek dira pertsona hori zain-
tzen dutenak. Eta askotan ez dakite ze-
hazki gaixotasunak nola egingo duen
aurrera eta pertsona horri nola lagun-
du. Eta beraiek ere behar bezala sentit-
zea ezinbestekoa da etxean duen hori
ongi zaintzeko.

Psikologoak oraindik ere herritarren-
gandik urruti zaudetela uste duzu?
Bai, adibidez medikua ez da horrela
ikusten, betiko figura bat da, beti hor
egon dena. Psikologoa ongi ez ego-
tearekin, erotuta egotearekin etab.
erlazionatzen dugu. Pentsakera hori
pixkanaka aldatzen ari den arren, ora-
indik jendeari kosta egiten zaio pausoa
ematea, zer esango dutenaren beldur
askotan...

Eta gaixotasun kognitiboak garatze-
rako orduan alderik bada gizonezko
eta emakumezkoen artean?
Normalean gehiago garatzen da emaku-
mezkoetan, baina euren bizi itxaropena
altuagoa delako. Urte gehiago bizi di-
renez eta adinean aurrera joan ahala
gaitasun kognitiboak behera egiten
du, normala da. Baina ez da gizon edo
emakume izateagatik, bizi itxaropena-
gatik baizik.

£, B RLNN

Alzheimerra eta parkinsona dira egungo gaixotasunik diagnostikatuenak hirugarren adinean.

.

P

“Gaixoekin lan egitea
bezain garrantzitsua da
zaintzaileekin lan egitea”

Alzheimerra eta parkinsona nabar-
mendu dituzu. Zein da aurre egiten
zailagoa?

Ezberdinak dira. Alzheimerra gaixota-
sun kognitiboa da eta parkinsona aldiz
funtzionala. Parkinsonak ez du zuze-
nean kognitiboki eragiten, nahiz eta
lotura baduen. Parkinsona duten per-
tsonek zurruntasuna izaten dute gor-
putzean, espasmoak, dardarak, ibiltzen
hasi eta blokeatu egiten dira... Fun-
tzionalki okerragoa da kognitiboki ongi
egon daitezkeen arren. Eta egia da par-
kinsonak aurrera egin ahala memorian
ere eragin dezakeela.

Gaixotasun horiek gehienetan botike-
kin tratatuko dira...

Bai. Nahiz eta psikologoa hor egon, ba-
tzuetan beharrezkoak dira farmakoak,
pertsona ezinean badago, horretarako
daude, baina ez du interbentzio baka-
rra izan behar farmakologikoak. Orain
geroz eta gehiago bultzatzen ari dira
farmakorik gabeko terapiak, pertsona-
rekin lan eginez kognitiboki, afektibo-
ki... Eta farmakoak ere geroz eta hobeak
dira, baina hala ere albo-ondorio asko
izaten dituzte: memorian eragiten du,
logurean, ludopatia sor dezakete ba-
tzuek, desinhibizioa...



Urte askotarako!!!! Merienda goxo goxoa prestatu
eta Gastesikoak hantxe egonen gara!!!! Muxuk.

Azaroaren 8an etxeko sorgin txikiak 5 urte betetzen

Urte askoz Saioa!!

Azaroak 13, 18 urte

Ederki pasa zure egunean eta
0so ongi ospatu. Muxu handi
bat familia guztiaren partez.

KuxKuxean

Garazi eta June Astiz

Arruitzko bi poxpolin hauek 5 eta 7 urte
beteko dituzte. ZORIONAK eta MUXU
POTOLO BANA.

Luar eta Laida

Joan den urriaren 25ean Luarrek 5
urte eta Laidak 8 urte bete zituzten!
Zorionak eta muxu handi-handi
bana gure etxeko printzesei aitatxo,
Jon eta amatxoren partetik!

Ane Buldain Garzaron

Urriak 10, 8 urte

Nabhiz eta berandu izan, zorionak politte.

Muxu haundi bat, ama, aita eta Mikelen partetik.

Ekiile Saralegi

Azaroak 12, 5 urte

ZORIONAK gure bihurri txikiari! Ongi
pasa ezazu zure urtebetetze festan, maite
zaitugu eta.

Aitatxo, amatxo eta Irune.

Mercedes Azpiroz

90 urte bete zituen Sanmigeletan.
Zorionak amona langile eta jatorrenari.
Muxu handi bat etxekoen partetik.

Iraide Satrustegi Malkorra

Azaroaren 3, 7 urte.

Zorionak maitea! Ongi pasa zure eguna.
Muxu handi bat etxekoen partez.

lzarne eta Egoi

7 eta 5 urte, urriak 28 eta 26an
Zorionak bikote!

Muxu handi bat Kaiet, aitatxo
eta amatxoren partez.

putz, putz. Zorionak eta ongi pasa.
Lekunberriko zure lagunen partetik.

Belarritik tira, opariak jaso, tartari putz,

Mailope aldizkaria zorion agurrak jasotzeko irrikan dago!
Idatz iezaguzu mailope@Ilabrit.net e-postara hilaren 20a baino lehen.

Aurtengo Lekunberriko Pilareko jaiei San Juan Jubilatu Elkar-
teko kideek eman zioten hasiera. Joaquin Erro, Antonio Cas-
trillo, Jesus Mari Agirrezabala eta Jesus Mari Marifelarena
izan ziren udaletxeko balkoitik txupinazoa bota zutenak. Ur-
tero egiten den txikien txupinazoan berriz Saio Ganuza izan
zen txupina botatzearen arduraduna.

Festak aprobetxatuz, ohitura den bezala, azkeneko urte-
bete honetan jaiotakoei omenaldia egin zieten. 22 haur izan
ziren omendutakoak, 13 neskato eta 9 mutiko. Haur zein hel-
duentzako ekintzak eta ospakizunak izan ziren aukeran, hau-
rren krosa, puzgarriak, zezen-suzkoa, patata tortilla lehiaketa,
ajoarriero lehiaketa, kontzertuak...

Haurren egunean berajei zuzendutako jarduera ugari izan ziren.

Ospatu gurekin 25. urteurrena

Joan den alean aurreratu genizuen bezala aldizkariaren 25.
urteurrena behar bezala ospatzeko hainbat jarduera antolatu
ditugu datozen hilabeteetarako. Lehena Lekunberriko Pilare-
ko Jaietan egin genuen, Mailoperen aldeko Kaka plasta. Beho-
rraren lan onari esker hirugarrengoan eta nahiko azkar atera
zen aurtengo saridunaren zenbakia, 92a eta jabea Goizane
Arana izan zen, Zarautzen bizi den arrasatearra. Kaka plastari
esker 883,98 euro garbi poltsikoratu ditu aldizkariak. Beraz,
eskerrik asko txartelak erosi dituzuenoi eta baita Javier Sara-
legiri eta Barboneko behorrari egindako lanagatik!

AZAROAN MUS TXAPELKETA

Sanmartinetan mus txapelketa izanen da. Gaintzan azaroaren
7an, arratsaldeko 18:00etan hasiko dira partidak eta Alda-
tzen berriz, azaroaren 14an, ordu berean. Bi kasuetan herriko
elkarteetan izanen dira. Izen ematea han bertan eginen da,
bikoteko 20 euro. Herri bakoitzean sailkatutako bi bikoteek
finala jokatuko dute azaroaren 28an Lekunberriko Kantinan.
Finala irabazten duen bikoteak arkumea jasoko du opari eta
finala jokatu duten bi bikoteek errebantxa afaria izango dute
Kantinan.

Animatu eta parte hartu!

ABENDUAN MAILOPE LASTERKA
Abenduaren 5ean Mailope lasterka eginen dugu. 25 kilome-
troko ibilbidea proposatzen dizuegu, bakoitzak ahal duen eta
nahi duen zatia egin dezan. Baraibarren hasi eta Atallun buka-
tuko da. Irteera arratsaldeko 15:00etan izanen da. Dagoeneko
kilometro erdiak salgai daude 50 euroan: Larraungo kilome-
troak Mitxausenean eta Araizkoak berriz Araizko udaletxean.
Ibilbide osoa egiten duenarentzako oparia egonen da!
Mugitu eta eros ezazue Mailoperen aldeko kilometro erdia,
koadrilan, taldeka, lankideekin, familiarekin... Gainera amaie-
ran festa izanen da Atallun, afaria eta gaupasa!!
Ibilbidea ikusgai Agendan (31. orr.).

KUITURA

Hiru emanaldi izanen dira azaroan
Bertso Aroaren baitan

Nafarroako Bertsozale Elkarteak, Irufieko Udalarekin eta Na-
farroako Gobernuaren laguntzarekin, Bertso Aroa antolatu du
urriaren 22tik azaroaren 12ra bitarte. Guztira zazpi emanal-
di izanen dira. Bertso Aroaren 25. jardunaldia da aurtengoa.
Urriaren 22an, eman zitzaion hasiera José Mari Esparzaren
hitzaldiarekin, “Jota heretikoak: Nafarroa hegoaldeko bertso-
laritza” izenburupean. Azaroaren 3an, arratsaldeko 19:30ean,
bertsolari gazteen bertso-saioa izango da Irufieko Kondesta-
ble Jauregiko Civivox patioan. Sei bertsolari arituko dira ber-
tan, Saioa Alkaiza, Iker Gorosterrazu, Amaia Elizagoien, loar
Tainta, Mikel Lasarte eta Alazne Untxalo. Bestalde, azaroaren

o ke
MELECH MECHAYA

Araroak 6 Moviembre

ANNE ETCHEGOYEN

Azaroak |3 Noviembre
Ostirala - Viernes Qatirala * Viernes
20100 Kanting. Lekunberr 20:00 Kanting, Lekunberri

-

5ean, 2ZI0 rap taldeak kontzertua eskainiko du Zentral are-
toan arratsaldeko 19:30ean.

Eta amaitzeko azaroaren 12an, Gurutzeko Plazako Institu-
tuan, arratsaldeko 20:00etan beste sei bertsolarirekin saioa
izanen da, Eneko Lazkoz, Aimar Karrika, Ander Fuentes “Ittu-
rri”, Amets Arzallus, Uxue Alberdi eta Jon Maia.

Hiru emanaldiak doakoak izango dira eta Gurutzeko Plazako
bertso-saioetarako gonbidapenak banatuko dira, saioak hasi
baino ordubete lehenago.

Anne Etchegoyen eta
Melech Mechaya

taldearen zuzeneko
kontzertuak

Bi kontzertu izanen dira azaroan Lekunberriko Kantinan, Folk
Ametsetan egitarauaren baitan. Lehena azaroaren 6an izanen
da, arratsaldeko 20:00etan. Melech Mechaya talde portugal-
darra bere klezmer musika estiloarekin arituko da. Bigarrena
berriz, hilaren 13an, ordu berean, Anne Etchegoyenen kon-
tzertua izanen da.

aseguru
aholkulariak
Zure ondarea
¢ta segurtasuna
babesteko modu
bakarra behar bezela
aseguratua egotea da

Telefomon: 243652220, asepuropinkea asegurink net
Lizardi Olerkaria 1, 20400 Tolosa

Etxebizitzen eraikuntza

eta erreabilitazioa

048 504 351 - 616 457 540
construccionesganarbe@gmail.com
Oztegin kalea 2, Lekunberri

>> Oier eta Laiene Izagirre

Arraunlari guztiak batera joatea izaten da
askotan zailena”

Gaintzako Oier eta Laiene Izaguirre Askarai anai-arrebak TAK-Oriako kide dira. laz hasi ziren Tolo-
sako Arraun Klubean, Oier arraunlaria da eta Laiene berriz patroi bezala aritzen da.

Biak batera hasi al zineten arraunean?
Laiene: Bai, iaz hasi ginen biok. Nik ha-
maika urte nituen eta alebinekin hasi
nintzen eta Oierrek hamabi zituenez
infantilekin.

Eta nolatan?

Laiene: Kirola egin nahi genuen eta
probatzea pentsatu genuen.

Oier: Aurretik ez ginen behin ere ibili
arraunean, baina hasi eta gustatu egin
zitzaigun.

Eta zenbat lagun zabiltzate zuen kate-
goriatan?

Laiene: 13 bat lagun gara.

Oier: Nik bigarren urtea dut infantiletan
eta gu hamazazpi mutiko inguru gaude.

Eta beti entrenatzen zarete mutilak
alde batetik eta neskak bestetik?

Bai, bai, kategori bakoitzen daude alde
batetik neskak eta beste batetik mutilek.

Astean hirutan entrenatzen zare-
te...

Laiene: Bai, Tolosara jaisten gara astean
hiru aldiz eta hemendik gutxira lau en-
trenamendu izango ditugu.

Oier: Eta urtarrilean txapelketekin ha-
siko gara.

laz ere txapelketetan parte hartu al ze-
nuten?

Laiene: Bai. Oier arraunlari ibili zen
infantilekin eta alebinek parte hartu
ezin dutenez, ni patroi hasi nintzen
kadeteekin.

Gazteagoa izanik kategoria zaharra-
goekin ibiltzerik baduzu?

Laiene: Patroi bezala bai, edozein ka-
tegoriatan eta nesken zein mutilen tal-
deekin. Kadete izan arte 20 kiloko pisua
behar du patroiak. Jubeniletan 50 kilo
gutxinez eta pisu horretara iristen ez
bada hamar kiloko zakuak jartzen diz-
kiete. Eta mutiletan 55 kilo inguruan
ibiltzen dira.

Eta zein txapelketa izaten dira?

Oier: Gipuzkoako Liga, Gipuzkoako Txa-
pelketa eta Euskadiko Txapelketa. Eta
Euskadikoan sailkatuz gero Espainiako
Txapelketara joaten gara. laz Moafiara
(Galizia) joan ginen Espainiko Txapelke-
tara.

Laiene: Gipuzkoako Ligan hamabi es-
tropada inguru izaten dira. Eta horiez
gain Udaberriko Txapelketa ere anto-
latzen dute, denboraldia luzatu eta txa-
pelketetan gutxiago parte hartu duten
horiek ere ibili ahal izateko.

Eta iaz zer moduz ibili zineten?

Oier: Ongi, Gipuzkoako ligan bigarren
gelditu ginen Orioko taldearen atzetik
eta hirugarren Errenteriako Ibaika tal-
dea sailkatu zen. Bestalde, Gipuzkoako
Txapelketan ere bigarren egin genuen
Orioren atzetik eta Euskadiko Txape-
Iketan ere postu bera eskuratu genuen.
Eta Espainiako txapelketan berriz fina-
lera sartzea lortu genuen.

Laiene: Espainiakora gure klubeko sei
taldetatik hiru joan ziren, infantil mu-
tilak, kadete neskak eta jubenil neskak.
Eta kadete neskak bigarren gelditu
ziren.

Nolakoak izaten dira probak txapelke-
tetan?

Oier: Infantiletan guk mila metroko
proba egiten dugu, ziabogaraino 500
metro joan eta beste 500 metro etorri.
Infantil neskak eta kadete neskak ere
mila metroko probak izaten dituzte.
Mutil kadeteek 1.500 metro egiten di-
tuzte. Eta jubeniletan bai neskek eta bai
mutilek ere 2.000 metroko joan-etorria
egiten dute. Normalean kale ezberdi-
nak izaten dira, baina lekurik ez den
lekuetan erlojupeko probak izaten
dira.

Zenbat denboran egiten dituzue 1.000
metroak?

Oier: Bost minutu inguruan ibiltzen
gara.



Eta atera aurretik zer hartzen duzue
kontuan?

Oier: Tokatu zaizun kalea oso garran-
tzitsua izaten da.

Laiene: lIzkinetan ur gutxigo egoten
da. Haizeak jotzeak edo babesean ego-
teak ere eragiten du... Entrenatzaileak
gomendioak ematen dizkigu izkinatik
joan eta kalearen erditik etortzeko eta
halakoak.

Zein da zuen leku gustukoena?

Oier: San Pedro eta Errenteria.

Laiene: Ni Orion ibiltzen naiz gustura.
Eta gustatzen ez zaidana San Juan da,
itsasora ateratzen garelako. Gainera,
nik nahiago izaten ditut erlojupeko pro-
bak, bestela urduri jartzen naiz gure au-
rretik doazela ikusterakoan.

Penalizazioak zergatik izaten dira?
Oier: Estatxa behar denean ez hartzea-
gatik edo behar baino lehen askatzea-
gatik, ondokoen kalera pasatzeagatik...
Entrenamenduak nolakoak izaten
dira?

Oier: Lehenik beroketak egiten ditugu
eta korrika saio txiki bat. Gero bate-
lean buelta batzuk ematen ditugu eta
teknika lantzen dugu eta bukatutakoan
korrika eta luzaketak. Ordu eta erdi edo
bi orduko entrenamenduak izaten dira.
Laiene: Guk ariketa fisikoa ere egiten
dugu. Gure entrenatzailea nahiko gogo-
rra da horretan. Entrenatzaile guztiak
boluntario aritzen dira gure klubean.
Profesionalik ez dago klubean, jubeni-
lekin ibili ondoren jarraitu nahi dutenak
beste klubetara joaten dira. Gure klu-
ba oso umila da, baina bere txikita-
sunean lortutako emaitzak oso onak
dira.

KIROLelkarrizketa

Tolosara astean hirutan jaisten dira entrenatzera.

Eta entrenatzailek gogorrak al dira?
Oier: Ez dira oso gogorrak.
Laiene: Nirea bai!

Eta teknikari buruz zer da jakin be-
harrekoa?

Oier: Garrantzitsuena denak batera
joatea da. Arrauna denok batera sartu
eta ateratzea. Gainera pala inklinazio
pixka batekin sartu behar da uretan.
Gorputza atzera botatzen jakin behar
da luzeago jotzeko. Eta hankarekin ere
indar egin behar izaten dugu.

Zer da zailena?
Oier: Batzuetan, batera joatea! Kar kar kar...

Eta nola jakiten duzue batera zoazten
ala ez?

Oier: Hori ikusi egiten da. Lehenbizi
patroiari egin behar zaio kasu eta gero
hankekoari. Hankekoa batelean lehe-
nengo eserlekuan jartzen den arraunla-
ria da eta horrek markatzen du erritmoa.

“Hankeko arraunlariak

markatzen du erritmoa”

Laiene: Eta patroiak ikusten duenean
baten bat gaizki doala patroiak kargu
hartzen dio.

Ziabogara iristen zaretenean zer egin
behar izaten duzue?

Laiene: Baporrean daudenak, hau da
patroiaren ikuspuntutik ezkerraldean
daudenek, alderantziz egin behar dute
arraunean, eta estriborrean daudenek,
eskuinean, gogor eman.

Eta patroiak?

Laiene: Patroiak eskuin aldera buelta
eman behar izaten du eta ez da erraza
ongi hartzea. Lehenik zabaletik hartu
behar da eta gero estutu.

Eta zuri nolatan proposatu zizuten pa-
troi izatea?

Laiene: Alebina nintzenez ezin nuen txa-
pelketetan parte hartu eta Gipuzkoako
ligan parte hartzeko patroi hasteko pro-
posamena egin zidaten. Nahiko azkar
ikasi nuen eta kadeteekin atera nintze-
nean gustatu egin zitzaidan.

Orain arraunlari bezala ere aritzen
zara?

Laiene: Ez, geroztik beti patroi.

Eta ez dizu inbidiarik ematen?

Laiene: Bai, baina jende gutxi egoten da
postu horretarako prest eta ni gustura
nabil. Txapelketetan nire lana Estratxari
eutsi eta abiatzeko agindua ematea da.
Eta erritmoa markatu, batela zuzen joan
dadila ziurtatu eta arraunlariak anima-
tzea. Ez da komeni azkarregi joatea ezta
mantsoegi ere. Azkarregi eginez gero
batela frenatu egiten delako eta batela-
ri joaten utzi behar zaio, baina geratze-
rako berriz ere emanez.

Oier: Gu normalen hasi gogor hasten
gara, erdialdera erritmoa hartzen dugu
ongi eusteko moduan eta azken txanpan
dena ematen dugu.

Eta lehia handia izaten duzue taldeen
artean?

Laiene: Bai, guk normalean Oriokoekin
izaten dugu, momentu honetan onenak
beraiek dira. Baina oso tematiak dira,
euren lekutik ez dira mugitzen gainon-
tzekoei pasatzen uzteko ere.

Oier: Eta gure artean ere izaten dugu
tarteka sumina. Adibidez iaz Udaberriko
Ligan gure klubeko bi taldeak atera gi-
nen eta gure artean norgehiagoka izan
genuen.

Lehiaketara nola joaten zarete?

Oier: Autobusean joaten gara denak
elkarrekin. Normalean bi ordu lehenago
abiatzen gara Tolosatik. Ordubete lehe-
nago kontrola pasatzen digute zeintzuk
atera behar dugun jakiteko, batelak pi-

“Azkarregi emanez gero
batela frenatu egiten da”

satzen dituzte (gutxienez 70 kilokoak
behar du izan)...

Eta irabazitakoak nola ospatzen ditu-
zue?

Oier: Bandera irabaziz gero, Tolosan
barna bandera autobusetik erakutsiz
ibiltzen gara.

Eta galdutakoak?

Oier: Esaten da estropadak arraunlariek
irabazten dutela eta galduz gero pa-
troiak galtzen dituela.

Eguraldiak eragiten al du? Zer izaten da
onena arraunerako?

Oier: Bai, bare egotea da onena. Esaten
dute errekako ura gogorragoa izaten
dela itsasokoa baino, baina aldiz itsa-
soan aritzeak ere bere teknika eskatzen
du. Gainera gu ez gaude itsaso aldera
ateratzen ohituak.

Arraunak tamaina berekoak izaten dira
edo adinaren araberakoak?

Laiene: Berdinak dira. Gero bakoitzak
bere estroboa izaten du, soka borobil
bat arrauna batelera eusteko erabiltzen
dena.

Eta elikadura zaintzen al duzue lehiake-
tetara joateko?

Oier: Bai, aurreko egunean fruta afaldu,
ongi gosaldu, pasta eta oilaskoa jan eta
probaren aurretik fruta jateko gomen-
datzen digute.

Talde profesionalen artean zein duzue
gustukoena?

Oier: Nirea Urdaibai.

Laiene: Lehen Orio nuen gustukoen bai-
na beraiekiko iritzia zeharo aldatu zait
eta orain Zumaia da gustatzen zaidan
taldeetako bat.

Ez al zaizue gogorra egiten astean hiru-
tan Tolosara jaitsi eta entrenamendue-
tara joatea?

Oier: Ez, gero han gustura ibiltzen gara
lagunekin. Oraingoz behintzat jarraitze-
ko asmoa dugu.

20400-TOLOSA 943 577 576

Larraungo Pilota Elkarteak ikasturte
berriko aurkezpena egingo du

azaroaren 25ean

Azaroaren 25ean, Guillermo Mazoren omenezko 4 t’erdiko
txapelketako finalerdiak jokatuko direla aprobetxatuz, La-
rraun Pilota Elkarteak ikasturte honetako aurkezpena egingo
du Lekunberriko pilotalekuan. Elkarteko Zuzendaritza Batzor-
dea, pilotariak, ekipazioa eta laguntzaileak aurkeztuko dituz-
te. Baita etorkizunera begira aurreikusten dituzten proiektuak
ere, besteak beste bazkide kanpainari hasiera emango diote.

Bestalde, Lekunberriko jaietan jokatu zen profesionalen pi-
lota partiduan saski bat zozketatu zen eta 0022 zenbakia izan
da sariduna. Beraz boleto horren jabea harremanetan jar da-

dila larraunpe@gmail.com helbidean edo 629436143 zenba-
kian. Saski eder bat duzu zain! Larraungo Pilota Elkarteak
eskerrak eman nahi dizkie boletoak erosiz elkartea lagun-
du duzuen guztioi eta baita saskia betetzen lagundu dieten
guztiei ere: Maskarada, Artxueta, Lasarte, Urrutia, Lacturale,
Bikain gazta, Uitziko gazta, Anatxonea, Amairu, Ainhoa, Eva,
Coviran, Aliprox, Altza Ogiberri, Arruabarrena, Bodegas Mon-
tecierzo, Martintxonea eta Azpiroz Botika.

Jokatu dira
Larraungo Pilota

Goxua finalak

Lekunberriko jaietan jokatu ziren Larraungo Pilota Goxua
Txapelketako bi finalak. Kopako finalean Kevin Vera eta
Miel leitzarrak Isusko eta Igor Mitxaus anaien kontra aritu
ondoren lekunberriarrak izan ziren txapeldun. Final han-
dia berriz Inaki Barbajerok eta Eneko Legarrak irabazi zu-
ten Aitor Goikoetxea eta Gari Huiziren aurka.

LagunasesoriaS.L.

Fiskala
Laborala
Kontabilitatea
Sequruak...

eklﬂa ren EKl N EZ >> Eleni Tome

25 urte bete ditu
Aitz Berri ile-apaindegiak

Eleni Tome beteluarrak 1990ean ireki zuen Aitz-Berri ile-apainde-
gia Betelun. 25 urte hauetan momentu onak eta ez hain onak pasa
dituen arren baikorra da orain arteko ibilbidearekin.

Zuk beti ile-apaindegian egin duzu lan
Eleni?

Bai. Nik ile-apainketa eta estetikako
ikasketak egin nituen, lehenik Zarau-
tzen eta gero Irufiean. Garai hartan
ahizpa ere estetika ikasten zebilen
eta nik praktikak bukatu eta lana bi-
latzen hasterako aitak eta amak gure
ile-apaindegi propioa martxan jartzen
lagundu ziguten.

Hasieratik lokal honetan jarri zenuten?
Bai, bestaldean. Amak alde honetan
denda zeukan eta ondoan jarri genuen
ile-apaindegia, baina gero denda itxi
zuen eta duela zazpi urte berritu eta
alde honetara pasa nintzen.

Orduan duela 25 urte bi ahizpak elka-
rrekin lanean hasi zineten?

Bai. Ahizpa, Genok eta biok hamabi bat ur-
tez egin genuen lan elkarrekin, gero berak
utzi egin zuen baina laguntza behar izan
dudan aldiro hemen egon da. Gero Alofia
izeneko neska bat egon zen nirekin lanean
eta azkeneko sei urte hauetan Idoia Arau-
za arduratzen da estetika kontuez.

Eta azkeneko 25 urte haue-
tan lan egiteko modua al da?
Lana bera ez da gehiegi alda-
tu. Esperientziak erakusten
dizu eta hobetzen joaten zara.
Bezeroak ere aldatzen joa-
ten dira, adineko jende asko
pixkanaka joan egin da eta

berriak etortzen dira.

Zer moduzkoa izan zen hasiera?

Nahiko ongi. Orduan beste ile-apain-
degi bat zegoen herrian, orain bakarrik
nago baina ongi. Hasieratik ile-apainke-
ta eta estetika zerbitzuak ematen hasi
ginen. Eta pixkanaka jendeak zugan
konfidantza har dezan saiatzen zara.
Baina normala den bezala, urte haue-
tan guztietan gorabeherak izan dira,
gauza guztietan bezala, batzue-

tan lan gehiago eta beste
batzuetan gutxixeago.

Eta orain ze beze-
ro mota duzu?
Denetik, gazte
zein zahar, gi-

zonezko zein emakumezko. Denak dira
ongi etorriak. 20 eguneko haur bat izan
da ilea moztu diodan gazteena.

Duela 25 urte gizonezkoak ere etor-
tzen al ziren?

Bai, bizarginik ez izatearekin etortzen
ziren bail

Eta orain ze zerbi-tzu eskaintzen ditu-
zue?

Ba berdintsu jarraitzen
dugu, ile-apainke-
ta eta estetika
(depilazio
elektrikoa,
argizari,
manikura,
pedikura,
makillajea,
azalerako
tratamen-
du ezberdi-
nak...). Bes-
talde, hilean
behin podologia
zerbitzua eskaint-
zen dugu eta bi hilabe-
tetik behin laser depilazioa.

Krisia nabaritu al duzue?

Krisiak eragina izan du, baina batez ere
BEZaren igoera izan da nabaritu dugu-
na. %8tik %21era igo izanak kalte han-
dia egin digu. Krisiak ere eragina izango
zuen, baina hemen zorionez ez gaude
horren gaizki. Baina BEZan %13ko al-
dea handia da eta nik bezeroei %6,5 igo




nien eta beste erdia nire gain hartzen
dut. Baina bestela ez da gehiegi nabari,
denboraldiak ere izaten dira...

Bezeroak zenbatero etortzen dira?
Denetarik dago. Badira hamabost egu-
netik behin edo hilean behin etortzen
direnak, batez ere adineko jendea. Gi-
zonezkoak hilabete eta erdi edo bi hi-
labetetik behin etortzen dira gehienak.
Baina badira ere urtean behin baino
azaltzen ez direnak...

Eta zer egin nahi duten argi izaten dute
beti edo zure eskutan uzten dute?

Ba, horretan ere denetik. Saiatzen gara
erdibideko zerbait egiten. Berak nahi
duenaren, niri iruditzen zaidanaren eta
egin ahal denaren araberakoa. Baina
beti argi izanda bezeroa gustura gelditu
behar dela emaitzarekin.

Betidanik esan izan da ile-apaindegiak
herriko albisteen berri jakiteko leku
aproposak direla. Hala al da edo to-
piko hutsa da?

Niri egia esan, ez zaizkit txutxu-mu-
txuak gehiegi gustatzen, askotan azke-
na izaten naiz gauza askoren berri jaki-
ten. Ez dut oso gustuko.

Ez duzu inoiz pentsatu beste norbai-
tentzako lan egitea?

Zorte handia izan nuen gurasoen la-
guntzarekin nire negozio propio jartze-
ko, baina egia da nahiz eta bere garaian
praktikak egin nituen, beste norbai-
tentzako lan egin ez izana egiteke du-
dan zerbait dela.

lle-apaindegi zaharraren lekuan den-
datxo bat ere baduzu...

Bai. llean jartzeko pintza eta pitxiak
saltzen hasi nintzen eta pixkanaka gau-
za gehiago ekartzen hasi nintzen, bela-

“Krisiak baino gehiago
BEZaren igoerak

. . »
eragin digu

rritakoak, zapiak... Nik oso gustuko di-
tudan gauzak dira, baina gauza txikiak
dira, bezeroek norbaiti opari txiki bat
egiteko baliagarriak izan daitezkeenak.
Ni lanpeturik nagoenean bezeroak eu-
ren etxean bezala ibiltzen dira gustuko
duten zerbait bilatzen. Bestalde, hiru
urte daramatzagu gure bezeroen esku-
peko eta diru ekarpenekin Iruiieko 365
jantoki sozialari laguntzen. Orain arte
urtero 200 euro bildu ditugu.

Publizitatean asko egiten duzu?

Ez, publizitatean ez dut askorik gas-
tatzen baina sare sozialen bidez eta
whatsapp-aren bidez egiten ditugun es-
kaintza berezien berri ematen ibiltzen

naiz. Eta onartu beharra daukat batzue-
tan gogaikarri samarra ere banaizela.
Kar, kar...

Nola ospatuko duzue 25 urteurrena?
Abenduaren 3an ospakizun txiki bat
egiteko asmoa dugu eta bezeroak gon-
bidatuta egongo dira.

Hemendik eskerrak eman nahiko niz-
kieke nire bezeroei nigan duten kon-
fiantzagatik eta barkamena eskatu inoiz
hanka sartzeren bat egin badut. Dene-
tik egon baita urte hauetan guztietan
hanka sartzeak eta pozak.

[ N
Aitz Berri Edertasun Zentroa

948 513083 / 696 732290
Lako Behikoa 4, behea, Betelu

aitzberri@hotmail.com

Lagundu
Mailope!

Mailopeko bazkidea
izan nahi duzu?
mailope@labrit.net

AUTOZERBITZUA - ARRAINDEGIA
* HARATEGIA -

PATXI GALARLA

Astelehenetik larunbatera
8:00-14:00_17:00- 20:00

Igande eta jaiegunetan -t
8:00-14:00 AT II:‘!{__.‘
Irurtzun QJ [Aliprox| 948 51 31 34

CowsuLTorio VETERINARIO, 5.L.

Hirurok S. VETERINARIOS

Telefono zenbakia eta faxa;

94850 4331

Lekunberri




2. LEKUNBERRI - UITZIKO TUNELA: 5 km.

3. LEKUNBERRI - LEITZA: 15 km.

4. LEKUNBERRI - LEITZA - ANDOAIN: 42 km.

5. LEITZA — UITZIKO TUNELA: 7 km.

1. LEKUNBERRI — MUGIROKO PRESA: 2 km.

3 tunelak argiztatuak daude, baina
gainontzekoak ez motzak direlako(7
tunel). Natur Bidera ere udalaren pla-
zatik joan daiteke. Elizarantz abiatu,
ezkerraldean utzi eta “lturrizarrea”
iturrira iristen da. Zenbait metro go-
rago bidera doan bidexka topatuko
dugu. 7 kilometrotan 11 tunel ze-
harkatu ondoren Uitziko tunelera iris-
ten da.

6. LEITZA -GIPUZKOAKO MUGA: 5 km.
Geltokitik 5km egin daitezke, 4 tunel
zeharkatuz Gipuzkoako mugara iriste-
ko. Zati hau gizatiartuena da, bi aldee-
tara baserriak daudenez, baimendu
autoak aurkitu ditzakegu. Gainera,
mugara iritsi baino lehen bidea asfal-
tatua dago.

Mailope Lasterka

OV\AOY&V\, :
Aharia eta GOwPAsH:

- Pisua alokatzen da Betelun, ADI!

300 € hileko: Altzairuz Merkatu Txikian iragarki bat jarri

hornitua, berogailua, 3 gela, nahi baduzu idatzi mailope@

sukaldea, komuna eta 2 labrit.net-era. Publizitate eska-

egongela. (606 375 855). riak bi hilabetez egongo dira jar-
rita, ondoren kontrako abisurik

- Pisua alokatzen da Betelun. jasotzen ez badugu kendu eg-

ingo ditugu.

80m2-ko pisua altzairuz
hornitua. Telefono zenbakia:
690 006 283 (Mila).

